
UNIVERSITI TEKNOLOGI MARA

PEKELILING PENDAFTAR

Bilangan 24 Tahun 2025

DASAR PELANTIKAN PENSYARAH GRED DS11 SECARA KONTRAK
BERWARAN 0S11000 BAGI TEMPOH LIMA (5) TAHUN BAGI PEMEGANG
KELAYAKAN SARJANA ATAU SETARAF
DI UNIVERSITI TEKNOLOGI MARA

TUJUAN

T Pekeliling ini bertujuan untuk memaklumkan Dasar Pelantikan Pensyarah Gred DS11
Secara Kontrak Berwaran OS11000 bagi tempoh lima tahun (5) untuk pemegang kelayakan
ljlazah Sarjana atau setaraf di Universiti Teknologi MARA (UiTM). Cadangan pelantikan
secara kontrak berwaran OS11000 ini telah mendapat kelulusan daripada Mesyuarat
Jawatankuasa Pencalonan dan Saraan (NRC) Ke-16 Bil.04/2025 pada 15 April 2025 dan
diperakukan Mesyuarat Lembaga Pengarah Universiti ke-207 (bilangan 5/2025) pada 22 Julai
2025 serta diperincikan tatacara pelantikan di dalam Mesyuarat Jawatankuasa Sumber
Manusia (JKSM) ke- 11, Bil.05/2025 pada 16 Mei 2025.

LATAR BELAKANG

2, Dasar pelantikan secara kontrak berwaran OS11000 bagi calon-calon yang memohon
jawatan Pensyarah di UiITM adalah bagi memastikan pengisian jawatan kosong yang telah
diluluskan oleh Agensi Pusat dapat diisi dan dalam pada masa yang sama, menggalakkan
pensyarah baharu yang dilantik menyambung pengajian secara sambilan ke peringkat PhD,
seterusnya meningkatkan bilangan pensyarah yang berkelayakan PhD dalam kalangan staf
akademik.

3. Pelaksanaan ini adalah selaras dengan “Dasar Peningkatan Kelayakan Akademik
Pensyarah ke Peringkat PhD” yang dikeluarkan oleh Jabatan Akademik dan Antarabangsa
melalui Pekeliling Akademik bilangan 7 Tahun 2010 bertarikh 10 Disember 2010.



4, Merujuk kepada Pekeliling Perkhidmatan Bilangan 3 Tahun 2008 di mana ada
dinyatakan berkenaan pelantikan secara kontrak bagi mengisi jawatan tetap dibawah
0S11000 dengan menggunakan waran perjawatan sedia ada atau pelantikan kontrak tanpa
jawatan dibawah 0S29000. Maksudnya, penurunan kuasa kepada lantikan secara kontrak
bagi jawatan tetap adalah dibenarkan bagi mempertingkatkan sistem penyampaian

perkhidmatan.

5. Berdasarkan Skim Perkhidmatan Pendidikan, syarat lantikan bagi jawatan Pensyarah

adalah seperti berikut;

BIL GRED KELAYAKAN
LANTIKAN

1 | DS11 (i) ljazah Sarjana dalam bidang berkaitan yang diiktiraf oleh

Kerajaan atau kelayakan yang diiktiraf setaraf dengannya.

(Gaji permulaan ialah pada Gred DS11: RM3,320.00); atau

(i) ljazah Sarjana Muda Seni Bina atau Diploma Lanjutan dalam
bidang berkaitan yang diiktiraf oleh Kerajaan atau kelayakan
yang diiktiraf setaraf dengannya dan telah berdaftar penuh

dengan Lembaga Arkitek Malaysia.

(Gaiji permulaan ialah pada Gred DS11: RM3,320.00); atau

(iii) ljazah Sarjana Muda Veterinar dan Diploma Lanjutan dalam
bidang berkenaan yang diiktiraf oleh Kerajaan atau kelayakan

yang diiktiraf setaraf dengannya.

(Gaji permulaan ialah pada Gred DS11: RM3,320.00); atau

(iv)kelayakan Perubatan Veterinar yang berdaftar sebagai
Doktor Veterinar di bawah Bahagian | Jadual Kedua Akta
Doktor Veterinar 1974 (Akta 147) dan Diploma Lanjutan
dalam bidang berkenaan yang diiktiraf oleh Kerajaan atau

kelayakan yang diiktiraf setaraf dengannya.




(Gaji permulaan ialah pada Gred DS11: RM3,650.00); atau

(v) ljazah Kedoktoran dalam bidang berkaitan yang diiktiraf oleh

Kerajaan atau kelayakan yang diiktiraf setaraf dengannya.

(Gaiji permulaan ialah pada Gred DS11: RM3,650.00).

2 | DS13 (i) mempunyai kelayakan seperti di perenggan 1(a);
(ii) membuktikan tahap kecemerlangan akademik yang istimewa
mutunya; dan
(iiiy mempunyai pengalaman berkaitan yang luas dalam bidang-
bidang yang berkenaan.
(Gaji permulaan ialah pada Gred DS13: RM6,210.00).
3 | DS14 (i) mempunyai kelayakan seperti di perenggan 1(a);
(Profesor Madya) | (i) membuktikan tahap kecemerlangan akademik yang sangat

istimewa mutunya; dan
(iiymempunyai pengalaman berkaitan yang luas dalam bidang-

bidang yang berkenaan.

(Gaiji permulaan ialah pada Gred DS14: RM6,560.00).

4 | Gred Khas C

(i) mempunyai kelayakan seperti di perenggan 1(a);

(Profesor) (i) membuktikan tahap kecemerlangan akademik yang
terkemuka mutunya; dan
(iii) mempunyai pengalaman berkaitan yang luas dalam bidang-
bidang yang berkenaan.
(Gaiji permulaan ialah pada Gred Khas C: RM7,990.00).
PELAKSANAAN
6. Cadangan pelantikan Pensyarah Universiti berkelulusan ljazah Sarjana (Master) atau

setaraf menggunakan peruntukan kontrak berwaran OS11000 secara bertempoh selama 5

tahun adalah bagi mencapai hasrat dan sasaran UiTM untuk meningkatkan bilangan

keseluruhan pensyarah yang mempunyai kelayakan ljazah Kedoktoran (PhD) menjelang

tahun 2030.




7. Dasar pelantikan jawatan ini mestilah melalui kaedah saringan yang telah ditetapkan
oleh UiTM bagi memilih calon yang terbaik bagi tujuan pengambilan staf yang berkaliber.

8. Calon yang berjaya dilantik, diwajibkan untuk menyambung/ menamatkan pengajian
dengan jayanya di peringkat PhD mengikut syarat-syarat dan tempoh yang dipersetujui iaitu
tidak boleh melebihi 5 tahun secara sambilan dan tanpa pembiayaan UiTM.

9. Fakulti digalakkan memilih calon yang sedang melanjutkan pengajian di peringkat PhD
bagi memastikan Graduate on Time (GOT) supaya inisiatif ini mencapai matlamatnya.

10. Cadangan pelantikan secara kontrak ini adalah untuk tempoh keseluruhan lima (5)

tahun, yang dibahagikan kepada dua (2) peringkat seperti berikut:

10.1  Peringkat Pertama

Calon akan dilantik secara kontrak selama tiga (3) tahun. Sepanjang tempoh
ini, kemajuan pengajian calon ke peringkat PhD akan dipantau secara berkala
oleh pihak fakulti/ PTj bagi memastikan pengajian berjalan lancar dan mengikut

jadual.

10.2 Peringkat Kedua

Sekiranya calon menunjukkan prestasi yang memuaskan serta kemajuan yang
jelas dalam pengajian PhD, pelantikan akan disambung untuk tempoh
tambahan dua (2) tahun. Sambungan ini adalah bagi memberi ruang kepada
calon menamatkan pengajian dalam tempoh keseluruhan lima (5) tahun yang

ditetapkan.

PEMAKAIAN

11 Dasar ini terpakai untuk tujuan pengambilan Pensyarah Tetap/ Kontrak/ Sementara,
sama ada Warganegara atau Bukan Warganegara dan Pensyarah Separuh Masa Sepenuh
Masa (Part Time Full Time — PTFT) bagi bidang Bahasa Moden/ Bahasa Ketiga (Bahasa
Mandarin, Arab, Jepun, Perancis, Jerman, Korea dan ltali sahaja) di seluruh sistem UiTM.

12. Pengecualian lantikan bagi jawatan kontrak adalah dibawah bidang kuasa

Jawatankuasa Sumber Manusia.



TARIKH DIKELUARKAN

13 Pekeliling dikeluarkan pada 01 Oktober 2025.

TARIKH KUATKUASA

14. Pekeliling berkuat kuasa mulai 15 April 2025.

"MALAYSIA MADANI"

"BERKHIDMAT UNTUK NEGARA"

(HAJI MUHAMADNIZAM BIN NOORDIN, MMIHRM)
Pendaftar

Dikelilingkan Kepada:

Semua Rektor-Rektor UiTM Cawangan
Semua Penoclong Naib Canselor

Semua Dekan/ Fakulti/ Akademi/ Institut
Semua Ketua Jabatan/ Bahagian/ Pusat/ Unit
Universiti Teknologi MARA

Bil. Fail : UiTM.100-1/3/7
No Siri : 100-JPD(Bil. 24/2025)



B RGEEE) | SENARAI SEMAK
UNIVERSITI | DOKUMEN PERMOHONAN PELANTIKAN PENSYARAH KONTRAK GRED

< TEKNOLOGI | DS11 (KONTRAK) SECARA TETAP
MARA

MAKLUMAT PEMOHON:

NAMA

NO. PEKERJA

JAWATAN DIMOHON

PUSAT TANGGUNGJAWAB

BIL | SENARAI DOKUMEN SEMAKAN | SEMAKAN
! - PTJ (D) BPPS (0)

1. | Surat iringan PTj bagi permohonan pelantikan staf akademik
kontrak berwaran OS11000

2. Salinan Minit Mesyuarat Pengurusan PTj/ Jawatankuasa Sumber
Manusia Negeri

3. Semakan keperluan tenaga pengajar dari PTj (Templat
Keperluan Pensyarah)

4. Penilaian Khas Staf Akademik Untuk Tujuan Pelantikan/
Pelantikan Semula Perkhidmatan [UiTM/KA/LKB/1 Pindaan
2023]

o Surat kelulusan/ Surat Senat kelayakan akademik PhD

6. Markah Laporan Nilaian Prestasi Tahunan (80% ke atas)




